
Siunnersuut: Isertitanit akileraarutit pillugit Inatsisartut inatsisaata 
allanngortinneqarnera pillugu Inatsisartut inatsisaat nr.  XX, XX XXX 2014-imeersoq 
(Ataatsimoortumik kommuninut akileraarutit atorunnaarsinneqarnerat) 
 

§ 1 
 
Isertitanit akileraarutit pillugit Inatsisartut inatsisaat nr. 12, 2. november 2006-imeersumi, 
Inatsisartut inatsisaat nr. 10, 29. november 2013-imeersukkut kingullermik 
allanngortinneqartumi uku allanngortinneqassapput: 

 
1. § 59-imi peerpoq ”ataatsimoortumik kommuninut akileraarutit,”. 
 
2. § 62, imm. 2 imaattunik oqaasertaqassaaq: 
"Imm. 2.  Procenti kommunimut akileraarutissaq qaammatisiutit malillugit ukioq 
akileraarfissaq sioqqullugu 1. december tikitsinnagu kommunalbestyrelsip aalajangissavaa. 
Procenti akileraaruteqaataasussaq annerpaamik 36 procentimut minnerpaamillu 26 
procentimut aalajangerneqarsinnaavoq”. 
 
3. § 63 atorunnaarsinneqarpoq. 
 
4. § 73, imm. 1-imi, peerpoq ”ataatsimoortumik kommuninut akileraarutit,”. 
 
5. § 79, imm. 4, ”§§ 61-64” ”§§ 61-62, § 64-inngorlugit allanngortinneqassapput.” 
 
6. § 86, imm. 1, imm. 1, ”§§ 61-63” ”§§ 61-62-inngorlugit allangortinneqassapput”. 
 
7. § 87, imm. 1, ”§§ 61-63” ”§§ 61-62-inngorlugit allanngortinneqassapput”.    

 
 

§ 2 
 
Inatsisartut inatsisaat ulloq 1. januar 2015 atuutilerpoq. 
 

 
Namminersorlutik Oqartussat, ulloq xx.xx 2014 
 
 
 
Aleqa Hammond 

Siunnersuummut nassuiaatit 


 
Nalinginnaasumik nassuiaatit 


 
1. Aallaqqaasiut 
Namminersorlutik Oqartussat kommunillu suleqatigiinnissamut isumaqatigiissutaannut 
nassuiaat tunngavigalugu isumaqatigiissuteqartut januar 2014-imi missingersuusiortarnermut 
suleqatigiinnissamik nutaamik isumaqatigiissuteqarput. Isumaqatigiissuteqarnikkut 
isumannaarneqassapput pisortat suliassaqarfiini tamani aningaasaqarnikkut 
ineriartortitsinermut attanneqarsinnaasunik aaqqiisoqarnissaa, innuttaasunik suliffeqarfinnillu 
sullissinermut pitsaasunik tunngavissiinissaq sinissamullu isigaluni pilersaarusiortarnerup 
toqqammavilersorneqarnissaa. 
 
Missingersuusiortarnermut suleqatigiinnissamik isumaqatigiissummut ilaavoq 
naligiissaarisarnermut ataatsimoortumillu tapiissuteqartarnermut ataatsimik ataatsimoortumik 
nutaamik ilusiliinissaq suliarineqassasoq. Ataatsimik ataatsimoortumik ilusiliinerup 
kingunerissavai maannakkut ilusiliussamut naleqqiullugu pisariinnerulersitsineq 
paasiuminarnerulersitsinerlu. 
 
Aaqqissuussineq nutaaq piviusorsiortunik tunngavilersuutinik tunngaveqassaaq Kalaallit 
Nunaanni oqimaaqatigiissaakkamik annertusaanissap ineriartortitsinissallu 
qulakkeerneqarnissaat siunertaralugu. Namminersorlutik Oqartussat kommunillu akornanni 
makku isumaqatigiissutigineqarput: 
 


- Ataatsimoortumik tapiissutinut naligiissaarinermullu ataatsimut 
isumaqatigiissusiortoqassaaq. 


- Ataatsimoortumik kommuninut akileraarut 2015-imit atuutilersumik 
atorunnaarsinneqassaaq. 


- Suliassanik allanngortitsinernut atatillugu aningaasanngorlugit taarsiisarnermut DUT-
mut assingusumik tunngaveqarnissaq siunissami atorneqalissasoq, taamatuttaaq 
tapiissuteqartarnermut aningaasanillu utertitsisarnermut aaqqissuussinernut atatillugu, 
imaalilluguli sanaartornermut tunngassuteqartuni DUT-mik tunngaveqarnerup 
atorneqannginnissaa isumaliutigineqarsinnaalluni. 


- Periutsimi uuttortaatit agguaasseriaatsimi ilaatinneqartussat ilaassapput. 
 
Ilusiliussaq nutaaq 2015-imiit atuutilissaaq.  Taamaammat ataatsimoortumik kommuninut 
akileraarut 2015-imiit atorunnaarsinneqartariaqarpoq. Ataatsimoortumik kommuninut 
akileraarut maannamut atuuttoq 6 pct.-iuvoq ataatsimoortumik kommuninut akileraarutip 
atorunnaarsinneqarnerata kinguneranit kommunimut akileraarut annerpaamik 30 %-imiit 36 
%-inut qaffanneqassaaq.  

Inatsisissatut siunnersuut kisimiitillugu isiginiaraanni kingunerissavaa ataatsimoortumik 
kommuninut akileraarutip naligiissaarisarnermik aaqqissuussinermut ilaajunnaarnera. 
Tamatuma kingunerisaanik inatsisissatut siunnersuutikkut taannaannaatillugu isigalugu 
kommunit aningaasarissaarnerusut aningaasaqarnerat pitsanngoriartinneqassaaq, kommunillu 
aningaasassaaleqisut aningaasaqarnerat ajorseriartinneqarluni.  
 
Tamanna naligiissaarisarnermik ataatsimoortumillu tapiissuteqartarnermik nutaamik 
ilusiliinikkut illuatungilerneqassaaq. Nutaamik ilusiliinikkut kommunit akornanni 
agguaassisarneq allanngortinneqassasoq naatsorsuutigineqarpoq, taamaalillutik 
Kommuneqarfik Sermersooq aamma Qeqqata Kommunia ataatsimut isigalugu Kommune 
Kujallermut aamma Qaasuitsup Kommunianut maannakkut aaqqissuussinermit 
akiliuteqarnerusalissallutik, taamaammat kommunit aningaasarissaarnerusut kommunit 
aningaasassaaleqisut aningaasaqarnerannut suli annertunerusunik akileeqataasalissallutik. 


2. Siunnersuummi pingaarnertut sammineqartut: 
Ataatsimoortumik kommunimut akileraarut 2015-imit atuutilersumik atorunnaarsinneqassaaq. 
 
Ataatsimoortumik kommuninut akileraarutip Inatsisartut 2014-imi (FM 2014/12) upernaakkut 
katersuunneranni aalajangiussaasa atorunnaarsinneqarnerata kingunerisaanik 2015-imut 
ataatsimoortumik kommunimut akileraarut 6 %-inut aalajangiunneqassaaq.  
 
 


Inatsisissatut siunnersuut inatsimmut atuuttumut sanilliullugu 


Oqaasertaliussaq atuuttoq Siunnersuut 


 § 1 
 
Isertitanit akileraarutit pillugit Inatsisartut 
inatsisaat nr. 12, 2. november 2006-
imeersumi, Inatsisartut inatsisaat nr. 10, 29. 
november 2013-imeersukkut kingullermik 
allanngortinneqartumi uku 
allanngortinneqassapput: 
 


§ 59.  
Kapitalimi uani maleruagassiat 
naapertorlugit inuit ingerlatseqatigiiffiillu 
il.il. tamakkiisumik ilaannakortumillu 
akileraartussaasut nuna tamakkerlugu 
akileraarummik, ataatsimoortumik 
kommuninut, kommunimut akileraarummik, 
nuna tamakkerlugu akileraarummik 
immikkut ittumik, iluanaarutisianit 


1. § 59-imi peerpoq ”ataatsimoortumik 
kommuninut akileraarutit,”. 

akileraarummik ingerlatseqatigiiffillu 
akileraarutaannik akiliisartussaapput. 
§ 62. 
Imm. 2. Procent kommunimut akileraarutissaq 


qaammatisiutit malillugit ukioq akileraarfissaq 
sioqqullugu 1. december tikitsinnagu 


kommunalbestyrelsip aalajangissavaa. Procent 
akileraarutissaq annerpaamik 30 procentimut 
minnerpaamillu 20 procentimut 
aalajangerneqarsinnaavoq. 


2. § 62, imm. 2 imaattunik oqaasertaqassaaq: 
"Imm. 2.  Procent kommunimut 
akileraarutissaq qaammatisiutit malillugit 
ukioq akileraarfissaq sioqqullugu 1. 
december tikitsinnagu kommunalbestyrelsip 
aalajangissavaa. Procent akileraarutissaq 
annerpaamik 36 procentimut minnerpaamillu 
26 procentimut aalajangerneqarsinnaavoq." 
 
 
 


§ 63. 
Imm. 1. Ataatsimoortumik kommuninut 
akileraarutissaq 
akilerneqartussanngortinneqassaaq 
Inatsisartut procentimik aalajangiutaanik 
annertussuseqartumik, takuuk § 66. 
Imm. 2. Ataatsimoortumik kommuninut 
akileraarummut procent akileraarutissaq 
Inatsisartunit, Kalaallit Nunaanni 
Kommuneqarfiit Kattuffiannik 
isumaqatiginninniareernermi, 
aalajangerneqassaaq qaammatisiutit 
malillugit ukioq akileraarutip atuutilerfissaa 
sioqqullugu ukiup affaani siullermi 
Inatsisartut ataatsimiinneranni. 
Imm. 3. Akileraartussaatitat 
Akileraartarnermut Pisortaqarfimmik 
akileraarfittut kommunillit, § 68, imm. 2 
naapertorlugu ataatsimoortumik kommuninut 
akileraarutinik akileraassanngillat. 


3. § 63 atorunnaarsinneqarpoq. 
 
 


§ 73. 
Imm. 1. Nunamut tamarmiusumut 
akileraarutit, ataatsimoortumik kommuninut 
akileraarut, kommunimut akileraarutit 
nunamullu tamarmiusumut akileraarutit 
immikkut ittut kapitalimi uani maleruagassat 
najoqqutaralugit akilersinniarneqassapput. 
Iluanaarutisianit akileraarutit aamma 


4. § 73, imm. 1-imi, peerpoq 
”ataatsimoortumik kommuninut 
akileraarutit,”. 

atuisinnaanermut akileraarutit 
akilersinniarneqartassapput maleruagassat 
kapitali 8-miittut najoqqutaralugit. 


§ 79. 
Imm. 4. Akileraaruseriffiup procent suna 
atorlugu unerartitsineqartassanersoq 
skattekortimut bikortimullu allassavaa, tak. 
§§-it 61-imiit 64-imut. 


5. § 79, imm. 4, allanngorneqarpoq ”§§ 61-


64”-imiit ”§§ 61-62, § 64”-imut. 


§ 86. 
Imm. 1. Ingerlatseqatigiiffinni aktiatigut 
piginneqatigiiffiusuni tamatumani aamma 
anpartsselskabimit Kalaallit Nunaanni 
nalunaarsorsimasumit iluanaarutinik 
tunniussinissap aammalu 
pisassanngortinneqarnissai pillugu 
aalajangiinernut atatillugu tamatigut 
ingerlatseqatigiiffiup kommunimi 
nalunaarsorsimaffigisamini § 68 
naapertorlugu akileraarutinut procenti 
tamarmiusoq akileraarutitut 
ilanngaatigissavaa, takukkit §§-it 61-imiit 
63-imut. 


6. § 86, imm. 1, 1. imm. allanngorneqarpoq 
”§§ 61-63”-imiit ”§§ 61-62”-imut. 
 


§ 87.  
Ingerlatseqatigiiffik sulisorisat aktiaataannik 
utertitsilluni sulisorisanut allanut 
tuneqqitassanik pisisoq iluanaarutisianit 
akileraarutit ingerlatseqatigiiffiup 
akileraarfittut kommuniani, tak. § 68, 
qaammatisiutit malillugit ukiumi pineqartumi 
procent akileraarusiissut tamarmiusoq, tak. 
§§-it 61-imiit 63-imut, aamma procent 
ingerlatseqatigiiffiup akileraarutissaata § 60-
imi aalajangersarneqartup 
assigiinngissutaattut annertutigisoq 
akileraarutinut ilanngaatigissavaa. 


7. § 87, imm. 1, allanngorneqarpoq ”§§ 61-
63”-imiit ”§§ 61-62”-imut.   
 


 § 2 
 
Inatsit atuutilersinneqassaaq 1. juli 2015-imi. 

3. Aningaasaqarnikkut allaffissornikkullu pisortanut kingunerisassat 
Siunnersuut pisortanut aningaasaqarnikkut kinguneqartitsissanngilaq, kommuninut akileraarut 
assinganik qaffanneqartussaammat ataatsimoortumik tapiissuteqariaatsimut 
nalimmassaariaatsimullu nutaamut ilaatillugu.  Siunnersuut taamaallaat ataatsimoortumik 
tapiissuteqariaatsimut nalimmassaariaatsimullu nutaamut ilaatillugu saqqummiunneqarpoq 
 


4. Inuussutissarsiutilinnut aningaasaqarnikkut allaffissornikkullu kingunerisassat 
Siunnersuut inuussutissarsiortunut kinguneqassasoq naatsorsuutigineqanngilaq. 


 
5. Avatangiisinut, pinngortitamut innuttaasullu peqqissusaannut kingunerisassat 
Siunnersuut avatangiisinut pinngortitamulluunniit tunngatillugu inuit peqqussusaannut 
kinguneqartussatut naatsorsuutigineqanngilaq. 
 


6. Innuttaasunut kingunerisassat 
Siunnersuutip innuttaasunut kinguneqarnissaa naatsorsuutigineqanngilaq. 
 


7. Kingunerisassat allat pingaarutillit 
Inatsisissatut siunnersuut pingaarutilinnik allanik kinguneqassasoq naatsorsuutigineqanngilaq 
 


8. Oqartussaasut kattuffiillu il.il. tusarniaavigineqarnerat 
Siunnersuut manna KANUKOKA isumaqatigiissuteqarfigereerlugu 23. juni 2014-imit 9. juli 
2014-imut makkununnga tusarniaassutigineqarpoq: Kommune Kujalleq, Kommuneqarfik 
Sermersooq, Qeqqata Kommunia, Qaasuitsup Kommunia, Kanukoka kiisalu Naalakkersuisut 
tusarniaanermut tunngatillugu nittartagaat.  
 
Tusarniaanermi akissuteqaatinik makkuninnga tigusisoqarsimavoq Kalaallit Nunaanni 
Sulisitsisut Kattuffiat (GA), Kommuneqarfik Sermersooq, Kommune Kujalleq, Qaasuitsup 
Kommunia aamma KANUKOKA. 
 
Tusarniaanermut akissutit ima oqaaseqaateqarnissamut pissutissaqalersitsipput: 
 
Kalaallit Nunaanni Sulisitsisut Kattuffiat inatsisip oqaasertaanut tunngatillugu 
oqaaseqaatissaqanngilaq. Inatsisissatut siunnersuummut nalinginnaasumik nassuiaatini 
takuneqarsinnaammat kommuninut naligiissaarisarnermut ataatsimoortumillu 
tapiissuteqartarnermut nutaamik ilusiliinissaq sulissutigineqartoq Kalaallit Nunaanni 
Sulisitsisut Kattuffiata inassutigaa oqimaaqatigiissaakkamik ilusiliiniartoqassasoq. Ataatsimut 

isigalugit Kommunit tamarmik aningaasaqarnikkut tatisimaneqarput, taamaammat 
kommuniniit tunniussassaqartoqarpianngilaq. 
 
Kalaallit Nunaanni Sulisitsisut Kattuffiata oqaaseqaatai Naalakkersuisut paasivaat. 
 


KANUKOKA inatsisissatut siunnersuummut oqaaseqaatissaqanngilaq, innersuussutigalugilli 
kommunit tusarniaanermut akissutaat. KANOKOKA-li piumasaqaateqarpoq, Naalakkersuisut 
ataatsimoortumik kommuninut akileraarummut tunngatillugu inatsisissatut siunnersuutaat 
inaarutaasumik Inatsisartuni suliarineqalersinnagu kommunalbestyrelsinit tamanit 
suliareqqaarneqarsimassasoq aammalu kommuninit tamanit akuereqqaarneqarsimassasoq.  
 
Soorunami kommunalbestyrelsit siunnersuummik matumannga naligiissaarinissamillu 
aaqqissuussassamik naliliinerat Naalakkersuisut akuersaarpaat. Inatsisartulli kisimik 
isummerfigisussaavaat inatsisissatut siunnersuutip qanoq suliarineqarnissaa.  
 


Ataatsimoortumik kommuninut akileraarutip 6 %-iusup atorunnaarsinneqarnissaa 
Kommuneqarfik Sermersuumit isumaqatigineqarpoq. 
 
Kommunip oqaatigaa naligiissaarinermik aaqqissuusseqqinnerup inernera ataatsimoortumik 
kommuninut akileraarutip 6 %-iusup atorunnaarsinneqarnissaanut attuumassuteqarluinnartoq, 
tassunga atatillugu pissutsit arlallit naligiissaarinermik aaqqissuusseqqilluni suliaqarnermut 
ilaatinneqartariaqartut kommunip eqqaava.  
 
Naalakkersuisut kommunip isumai paasivaat, kommunilu naligiissaarinermik 
aaqqissuusseqqilluni suliaqarnermut ilaatinniarpaat. Naalakkersuisut anguniarpaat kommunit 
akornini naligiissaarinermi sapinngisamik oqimaaqatigiissumik naammaginartumillu 
aaqqiissutissarsiornissaq. 
 
Kommune Kujalleq allappoq inatsisissatut siunnersuummut imaasiallaannarluni 
oqaaseqaatissaqarani. Kommunilli oqaatigaa, inatsisissatut siunnersuutip kommunit akornini 
pitsaanerusumik naligiissaarisoqarnissaa piumasaqaataassasoq aningaasanut annaasanut 
minnerpaamik iluaqusiisussanngorlugu.  
 


Naalakkersuisut kommunip isumai paasivaat. Naalakkersuisut anguniarpaat kommunit 
akornini naligiissaarinermi sapinngisamik oqimaaqatigiissumik naammaginartumillu 
aaqqiissutissarsiornissaq. 
 


Qaasuitsup Kommuniata siunnersuutit anguniakkap anguneqarnissaanut atorneqartussaasutut 
isigai – tassalu iluaqutissanik naapertuilluarnerusumik agguaassineq. 
  
Taamaasilluni Kommunimit naatsorsuutigineqarpoq, inatsimmik allannguinerit taakku 
kommunit akornanni agguaassisarnerup allanngortinneqarneranik malitseqartinneqassasut, 
inatsisissatut siunnersuutip oqaasertalerneqarnera malillugu.  Agguaasseriaaseq 2014-imi 
aalajangiussamik aamma 2015-imi annertusineqartussamik ingerlatsiinnartoq.  

Naalakkersuisut kommunip isumai paasivaat.  

Inatsisissatut siunnersuummi aalajangersakkanut ataasiakkaanut nassuiaatit 
 
 


§ 1-imut  
 
nr. 1, 3 aamma 4-mut: 
Allanngortitsinissamik siunnersuutigineqartut kingunerissavaat ataatsimoortumik 
kommuninut akileraarutit akiligassanngortinneqartillugu akileqquneqartarunnaarnissaat. 
 
Nr. 2-mut 
Ataatsimoortumik kommuninut akileraarutip atorunnaarsinneqarnerata kingunerisaanik 
kommuninut akileraarutip 6 procentpointinik qaffallugu akiligassanngortinneqartarneranut 
tunngavissat siunnersuutigineqarput, taamaalilluni inuttut isertitanit kommuninut akileraarutit 
procentiat annikinnerpaaq 26 procentiussalluni qaffasinnerpaarlu 36 procentiussalluni.  
 
Nr. 5-7-mut 
Nr. 3-mi siunnersuutigineqartut malittarivaa kingunerani allanngortitsisoqarnera.  
 


§ 2-mut 
 
Inatsit 1. januar 2015-imi atuutilersinneqassasoq siunnersuutigineqarpoq. 


 
 


 


 


 





